KERSSANGDIENS
Advertensie:
Oupa Jan:
(Entoesiasties) Goeie môre, Goeie môre en Welkom al die nuwes, jonges en oues by Algoa Gemeenskapskerk se aftel na ons eie Gospelskouspel 2013. Ek is Oupa Jan, oudste van die Lofpoppe…
Ouma Anna:
(Kom op) Psst Jan, dis Kersfees! 
Oupa Jan:
(Kreun)(Oupa sak bietjie af met hoor van Kersfees)
Oupa Anna:
Dis die Kerssangdiens 
Oupa Jan:
(Kreun)(Oupa sak bietjie meer). 

Ouma Anna:
Oeps Jan laat ek jou ophelp.(help Jan op) Jy kan nie nou kersfees mis nie.   

Oupa Jan:
(Kreun)(Oupa sak nog). Ag toggie Anna, ek word swak met die hoor van k- k-k…. 
Ouma Anna:
K-E-R-S-F-E-E-S (Spel)

Oupa Jan:
(verdwyn na onder)
Ouma Anna:
(Kyk na onder) Jan ek weet, hy het Kersfermatotieseartritus in jou knieë. 

Oupa Jan:
Ja dis omdat mense die ware betekenis van die tyd vergeet. 
Ouma Anna:
Ek en die kinders kan jou daarmee help. Kinders wie se verjaarsdag vier ons met Kersfees.


(Kinders antwoord: JESUS)



Sê weer. Wie se verjaarsdag vier ons met Kersfees.


(Kinders antwoord harder: JESUS) 

Oupa Jan:
Net die hoor van JESUS se naam versterk my moeë  Kersfermatotieseartituse knieë. Ek is tot alles in staat deur Christsus wat my krag gee.

Ouma Anna:
Mammas, pappas, Ouma’s, Oupa’s, Seuns en Dogters. Julle word almal uitgenooi na die Kersangdiens vannaand om 7. Kom en word versterk vir die komende feestyd.  Kom Jan jy moet help met die versierings. Die versierings is nog in die kas. Bring sommer die leer saam jy sal moet klim om van dit afte haal en op te sit. (Beweeg af)

Oupa Jan:
O, my moeë knieë. Annatjie help. Ek voel die Kersfermatotieseartritus weer opvlam. O die pyn. Totsiens julle. Onthou, vannaad om sewe. 

Ouma Anna:
(Van onder die kas) Kom jy Jan.

Oupa Jan:
Ek kom my duifie. (Sing) Anna, O my Anna met hare se mooi en lippe so rooi. Hande so fluiting soos tien….  

Ouma Anna: 
(skaam)  Ou Jan jy’s nou net stuitig!

KERSSANGDIENS - VOLMAG JESUS

Inleiding
LIEDJIE:  Geskenk uit Betlehem (almal)

(Boonste vlak: Oupa en Ouma kom op)
Oupa Jan:
Goeie naand almal en welkom by Algoa Gemeenskapskerk se Kerssangdiens 2013.
Ouma Anna:
Vannaand gaan ons onsself weer verbly in God se storie. 

Neelsie en Lolla:
(Onderste vlak: Kom op en sing op deuntjie van Jingle Bells: ) 
Baie Speelgoed, Baie Speelgoed. 

Speelgoed net vir my (en my)
                             Ons “like” Kersfees (Sommer baie)    


Speelgoed net vir my(en my)! (Lag en giggle)

(Terwyl Oupa en Ouma gesels – wys stil vir mekaar hul lysies aan kersvader) 
Ouma Anna:
O wee. Jan help! Die kinders het vergeet. (Sak na onder) Nou kry ek Kersfermatotieseartituse knieë. 
Oupa Jan:
(Help haar op) Anna, ja die Kerssangdiens kom net betyds om ons almal weer aan God se storie te kom herinner. 
(Pouse)

Oupa Jan:
O Anna, ek ken daai stilte. Waaraan dink jy?

Ouma Anna:
Aai Jan, ek weet Jan, ek gaan vir ons ‘n onthou kwilt maak.
Oupa Jan:
Wat moet ons onthou?
Ouma Anna:
God se storie. Toemaar jy sal sien.


(Stukkies lap in lig gegooi vanuit kas, so ook garing, klank van naaimasjien - Stop)


Eina, die spelt steek my.


(Stukkies lap in lig gegooi vanuit kas, so ook garing, klank van naaimasjien - Stop)

Neelsie:
(Kyk op) Oupa Jan, wat maak Ouma? 

Lolla:
Dit lyk na chaos.

Oupa Jan:
Choas. Nee. Sy is kreatief. Sy maak ‘n onthou kwilt.

Ouma Anna:
Amper klaar met die eerste deel. Nog net hierdie garing draad afsny. Daarso.

(Kom op)
Lolla:
Ouma wys ons wat Ouma gemaak het toe.

Neelsie:
Ja asseblief Ouma

Ouma Anna:
Ek gebruik stukkies lap om iets spesiaal en uniek te skep, net soos God gedoen het aan die begin van die Skepping. _______________ kom steek die eerste deel teen die bord asseblief.

Lolla:
(Lees) Groot God

Ouma Anna:
Ek en Oupa sal verduidelik

Bedryf EEN: Skepping (Groot God)
Ouma Anna:
God se liefde is sigbaar van die begin van die skepping af toe die aarde nog woes en leeg was – alles nog in chaos was.

Oupa Jan:
Ons wil met julle praat oor hoe God die wêreld gemaak het – Hoe Groot Hy is. Ons sal julle leidrade gee dan vertel julle ons wat Hy gemaak het.

Neelsie:
Okay, dit klink na pret.

Oupa Jan:
Op die eerste dag het God iets gemaak wat die aand en dag maak. Hier is ‘n leidraad. (Skakel ligte aan en af) Okay, Neelsie, Lolla wat het God gemaak.

Neelsie:
(Kyk na mekaar) ‘n Kragonderbreking! 
Lolla:
Nee, die gloeilamp.

Oupa Jan:
Aai julle. God het nie ‘n kragonderbreking of gloeilamp nodig gehad nie. Hy het net die lig en die donker gemaak. Ek het gedog julle gaan my help.
Neelsie:
Ons gaan. 
Lolla:
Daardie een was bietjie tricky.

Ouma Anna:
Op die tweede dag het God iets gemaak waarsonder ons nie kan lewe nie.

Lolla:
(antwoord vinnig) Chocolate

Neelsie:
Cell fone

Ouma Anna:
Nee! Wag vir die leidraad.(Asem in en uit) Wel? (hoes)
Lolla:
Stadig Ouma. Ouma moet dit kalm vat.

Neelsie:
Haal diep asem – kry bietjie vars lug.

Ouma Anna:
Net so julle het dit – Lug.

Lolla en Neelsie:
Jip-pie!

Oupa Jan:
Op die derde dag het God iets gemaak wat julle drink wanneer julle warm en dors is.

Neelsie:
Coca-cola

Lolla:
Sprite

Oupa Jan:
Nee, maar dis deurskynened. Jy het dit ook nodig om mee te bad.

Lolla:
Seep?

Oupa Jan:
Wanneer dit reën vang ons dit op in die tenk.

Neelsie:
O ek weet, Water.

Ouma Anna:
 (Kom op met Sonbrille) Regso. En ek dra die leidraad vir wat God op die vierde dag gemaak het.

Neelsie:
Hi Ouma, julle wil ons kul. God het mos nie sonbrille gemaak nie.

Ouma Anna:
Nou hoekom dra ‘n mense sonbrille?

Lolla:
Ouma jy lyk cool. 

Ouma Anna:
Dankie my kind.

Lolla:
Ouma maar dit help ook wanneer jy in die son loop.

Ouma Anna:
Dis reg. God het die son gemaak maar ook die maan en sterre.

Oupa Jan:
(Maak diere geluide)

Neelsie:
Oupa, klink soos die dieretuin.

Oupa Jan:
Naby. Wat is in die dieretuin?

Neelsie:
Diere, maar almal weet dit.

Oupa Jan: 
En dit is wat God op die vyfde en sesde dag gemaak het.

Ouma Anna:
Maar God het nog iets spesiaal gemaak op die sesde dag.  Hier is ‘n leidraad (Gee Oupa ‘n klap soen)

Lolla:
Sies Ouma- 
Ouma Anna:
God het ‘n man gemaak. Wat was sy naam?

Neelsie:
Jan

Oupa Jan:
Nee, Adam, en sy vrou se naam was?

Lolla:
Anna

Ouma Anna:
Nee, Eva

Oupa Jan:
Hopeloos, dis hopeloos, Ons het julle sulke goeie leidrade gegee maar daar is geen hoop nie. Ek is nou so moeg ek moet gaan rus.

Ouma Anna:
En dis die laaste leidraad van wat God op die sewende dag gedoen het.

Neelsie en Lolla:
RUS! Ons het dit!

Kleintjies sing: He’s got the whole world 

Bedryf TWEE: Sondeval (Regverdige God)
Frikkie:
Hello Ouma. Ek en Pollie is hier om met die koekies te help.

(Stukkies lap in lig gegooi vanuit kas, so ook garing, klank van naaimasjien - Stop)

Ouma Anna:
(van onder die kas) Ek is nou daar. Die bestanddele het ek al reg gesit. Gaan speel jy en Pollie so lank bal buite.

Pollie:
Vang. (Gooi Bal)

Frikkie:
Vang (Gooi bal) ons moet buite toe gaan.

Pollie:
Vang (Gooi Bal) 

Frikkie:
(Val- hoor goed breek- poeier spat)
Ouma Anna: 
(Kom op)Wat maak julle?

Frikkie en Pollie:
(Kom op met poeier op koppe)Eksuus Ouma. Dis Pollie se skuld. Sy het die bal in die huis vir my gegooi.

Ouma Anna:
Aai en dit was my laaste meel.

Pollie:
Ons is jammer Ouma.

Ouma Anna: 
Goed so. Ek kan sien julle is jammer maar as straf sal julle moet opruim. (Poppe af. Pouse – speel  stukkie tema musiek)


(Poppe op)

Frikkie:
Ouma, Ouma het gesê dit was ouma se laaste meel. Ek en Pollie  het nog spaargeldjies. (Pollie skud kop) Ek kan vir Ouma nog meel gaan koop. 

Ouma Anna:
Dankie julle maar dit is nie nodig nie.  Maar julle laat my nou dink aan God se spaarplan. 

Frikkie:

By ABSA Of FNB?

Ouma Anna: 
Nee, in Jesus.

Pollie:
Kan Jesus ons beter rente vir ons geld gee. Ek het gehoor baie banke oorsee moes sluit vir besigheid weens  verkeerde besigheidsbesluite. Die banke is bankrot verklaar. 

Ouma Anna:
Joe, jy is slim Pollie. Nee God is nie gierig vir geld nie, maar wel vir ons siele. Hy is in die siele spaar besigheid. Lees bietjie daar op die kwilt waarmee ek besig is Frikkie.
Frikkie:
(Lees) Regverdige God.

Ouma Anna:
Ek wil julle vertel van ons Regverdige God. Julle ongehoorsaamheid laat my dink aan wat gebeur het in die Tuin van Eden waar Adam en Eva gebly het.  Hulle het gekies om nie God te gehoorsaam nie. Hulle het daarom hulle volmag om in die paradys saam met God te wees verloor. Hulle kon niks doen om die fout reg te maak nie.

Pollie:
Hoe het dit gebeur Ouma?

Ouma Anna:
 God het vir Adam en Eva gesê dat hulle na die tuin moes kyk. Hy het ook vir hulle gesê dat hulle van enige boom in die tuin kan eet behalwe die Boom van Kennis van Goed en Kwaad. Want dan sal hulle seker doodgaan.
Frikkie:
Haai Ouma, dood soos die.(hang slap)
Ouma Anna:
Iets soos daai. Maar eendag terwyl Eva in die tuin geloop het ….
Pollie:
Die Tuin was seker mooi. Ek wonder het sy loop en sing? Tjirp, Tjirp.
Ouma Anna:
Toe kom die slang na haar toe. 
Frikkie:
Ek haat slange!
Ouma Anna:
Die slang vra vir haar…
Frikkie:
Wil jy ‘n IDOL word want jy sing so mooi?
Ouma Anna:
Nee, hy sê ek hoor God wil nie hê dat jy van al die vrugte in die tuin eet nie. Maar Eva het vir hom gesê dat hulle van enige boom kan eet behalwe die Boom van Kennis van Goed en Kwaad want anders sal hulle doodgaan.

Pollie:
Vertel vir hom Eva!

Ouma Anna:
Maar die slang sê: God probeer jou net uitvang.

Frikkie:
Is dit waar Ouma?

Ouma Anna:
Die slang sê vir Eva: Jy sal nie doodgaan nie. God weet dat as jy van daardie vrugte eet sal jy net soos God word. Eva het na die vrug gekyk.

Pollie:
(trek asem in) Moet dit nie doen nie Eva!

Ouma Anna:
Sy het  die vrug gepluk en ‘n hap daaruit  geneem

Pollie:
Spoeg uit Eva!

Ouma Anna:
Sy  het ook van die vrug vir Adam gegee wat saam met haar was. Hulle het verander.   In die aand het God in die tuin kom loop.
Frikkie:
O aarde! Almal kruip weg. (Sak af)
Ouma Anna: 
God roep toe: Adam, waar is jy?

Frikkie:
(van onder) Adam is nie hier nie.
Ouma Anna:
En God sê: Adam jy het geeet van die vrugte van die Boom van Kennis van Goed en Kwaad.
Pollie:
(Kom op)  Dis nie ek nie.

Ouma Anna:
Ja hulle kon nie meer saam met God loop en praat nie. God kon nie meer hulle beste vriend wees nie. Hulle was geestelik bankrot.

Frikkie:
Soos in nou (Hang slap)
Ouma Anna:
Ja, almal gaan geestelik dood omdat Adam en Eva God ongehoorsaam was in die Tuin van Eden. 
Maar God kon dit reg maak. Hy het Jesus sy eie seun aarde toe gestuur.


 ITEM:
Bedryf Drie: Plan (Liefde)
Dawie:
(Sing) O die donkie, ja die donkie, o die donkie is ‘n wonderlike ding…. 
Japie:
(Sing) Baa-ba Swart skaap, Baa-ba Swart skaap het jy baie wol….

Oupa Jan:
(Maak keel skoon) Goeie Naand julle twee, kyk net al die mense was hier is om julle te sien.  
(Dawie en Japie bly stil – kyk na mense en vra om verskoning)

(Oupa draai na gehoor) Ek wil graag my goeie vriende weer aan julle bekend stel. Dit is Dawie Donkie en Japie Skaap.

Dawie:
Ja dis eintlik Da-Wie (gesê met rinnik)
Japie:
En my naam is Jaa-pie, maar dis ok. 
Dawie:
Meeste mense kry dit nie reg nie. (Dawie en Japie kyk na mekaar en skud hullle koppe in erkenning)
Oupa Jan:
Nou ja, elkgeval, Da-Wie, Jaa-pie en die kinders gaan my help om die Kers verhaal te vertel- van God se groot liefdes daad (Sit derde ry van kwilt op).
Dawie:
Ja, want ons was daar.

Oupa Jan:
Is dit regtig waar Dawie, want dit het meer as tweeduisend jaar terug gebeur.

Dawie:
Ag ok, ons was nie  (Hie-HO*) regtig daar nie.

Japie:
Maar ons groot, groot, (meeê*)groot, groot, groot, grooot….

Oupa Jan:
Jy kan maar stop, ons kry die idee, julle gaan dit vertel asof julle jule groot, groot ,groot oupagroeitjies is. (Dawie en Japie skud koppe)

(Pouse)  

Oupa Jan:
Wel, julle kan maar begin

Dawie:
O, Oupa meen ons moet nou begin.

Oupa Jan:
Ja
	Pop
	Dialoog  
	Kinders:  Louise se kinders

	Dawie
	Ek behoort aan Josef. Oe, ek onthou daardie oggend, Oupa. Josef was so opgewonde want hy het besluit om die mooie, jonge Maria te vra om sy vroutjie te word.

Hy was uit sy nate uit bly dat sy ja gesê het. (lag) Hy het al die pad huis toe gehardloop en spring. Ek het gesukkel om by te bly.  Dit het gelyk hy het my  vergeet.   
	Maria, met waterkan oppad huis toe. Josef gaan na haar en kniel neem haar hand. Maria skud haar kop in erkenning. 

Josef hardloop en spring. 

	Oupa Jan 
	 ‘n Engel het een dag aan Maria verskyn. Hy het vir haar gesê:  “Moenie bang wees nie Maria, want jy is baie spesiaal vir God.  Hy het jou gekies om die ma van Jesus, God se Seun te wees. (Luk.1: 30-33)
	Maria besig met skoon maak van huis.

Engel kom in. Steek arms oop oor Maria.

Maria skrik -val op knieë.

  

	Japie
	Maria het vir die Engel gevra: ”Maar hoe kan ek ‘n kind hê? Ek was nog nooit by ‘n man nie.” (Luk 1:34)
	Maria sit regop vraend.

	Oupa Jan
	Die engel het geantwoord: ”Die Heilige Gees sal oor jou kom en die krag van die Allerhoogste sal oor jou toevou. So sal die kind wat vir jou gebore word heilig wees, en Hy sal die Seun van God genoem word.” (Luk. 1: 34-35)
	Engel 
Regter arm van links na regs asof strooi. Kruis hande voor bors. Arms in die lig (lof).

	Japie
	Julle, Maria het glad nie getwyfel nie. Sy was nie eers bang nie want sy het God geken en geweet wat Hy in die verlede vir haar en haar volk gedoen het (Jes 9: 6-7). Sy het vir die engel gesê: “Here ek behoort aan U en sal doen wat U van my vra.” (Luk 1:38) 
	Maria – hande oop in ontvangs. Kop gebuig.

	Dawie
	O julle, toe Josef hoor dat sy geliefde Maria swanger was, was hy baie, baie kwaad.  Dit was verskriklik. Hy het vir haar gesê: Jy lieg! 
Maar Josef het ook geweet dat almal in die dorp slegte dinge oor Maria sou sê as hulle moet uitvind sy is swanger. Volgens die wet kon hulle sou haar dood gooi met klippe. O dilemma! Wat nou?! Soveel hartseer, soveel skande.
Josef het besluit om vir haar ‘n skeibrief te gee.
	 Maria praat met Josef. Hou hande vas. Josef ruk hande los- draai weg. Josef loop op en af. Hande in die hare, in die sye. Slaan vuis in die lig.
Eureka!

	Japie
	Die Here is goed julle né. Jy het nie toegelaat dat enigiets sleg met Maria gebeur nie want Hy stuur ‘n engel om met Josef te gaan praat daardie aand  in sy slaap.  Die engel sê vir hom:”Josef, God weet dat jy deurmekaar en bang is. Dit maak nie saak nie. Ek wil hê jy moet weet dat Maria die waarheid praat. Die baba wat sy gaan hê is die Seun van God .”(Matt 3: 20-21; Jes 7:14 ) 
	Josef slaap. Rol rond.
Engel kom en sprei hande oor Josef. Joesef hou op rondrol. 

	Dawie
	En Josef het die engel geglo. Hy het dit vir Maria vertel en hulle het getrou. Maar steeds is dit is nie einde nie.
	

	Oupa Jan
	Toe Jesus al amper gebore moes word, was Maria en Josef baie ver op reis. Maria het die hele pad van Nasaret na Bethlehem op Donkie se rug gery vir ‘n volkstelling.
	Josef en Maria  loop (Donkie op stok) Klere en kos in sak aan stok gebind 

	Dawie
	Josef het sy vroutjie so jammer gekry en dadelik vir ‘n kamer begin soek in Bethlehem maar kon niks kry nie. 

Uiteindelik kry hulle ‘n plekkie in ‘n stal waar die diere bly en DIS waar Jesus gebore is.  
Haai julle ek onthou die diere kon agterkom dat iets spesiaals besig is om te gebeur. Hulle was tjoepstil toe Josef die babaseuntjie in Maria se moeë arms neerlê.
	Josef klop aan deur terwyl Maria wag.  Die bestuurder skud onkennend en sit vol teken op deur. So ook ‘n volgende. ‘n Volgende wys na stal.


	
	GEMEENTE SANG: Stille Nag
	

	Japie
	Ons, ek en my uitgebreide familie was in die veld. Dit was ‘n aand soos vele ander en ons het gedoen was ons gewoonlik doen.
	Herders beweeg op

	Oupa Jan
	So jy bedoel julle het geslaap.
	

	Japie
	Ok, ‘sure’ ons het geslaap. Die skaapwagters was daar om seker te maak dat ons veilig is.
	Almal lê en slaap

	Dawie
	Okay, so julle het geslaap, wat gebeur toe?
	

	Japie
	Skierlik was ek wakker gemaak deur ‘n helder lig. Dit was asof God die son aangeskakel het in die middel van die nag.
	Ster

	Dawie 
	Joe hoe skrik ek nou… wat het jy gedoen?
	

	Japie
	Ek het  so agter die skaapwagter gaan staan
Ek was nie, veral nie toe ek so agter die skaapwagter gestaan het nie. Ek het geweet hy so my beskerm. Dit was net tot ek gesien het hy was nog banger as ek. 

‘n Engel het bokant die heuwel gestaan. Hy sê: Moenie bang wees nie. En toe was ek nie meer bang nie
	Staan agter Oupa en Loer om hom.
Engel beweeg op steek arms uit

	Dawie
	Was dit omdat die engel gesê het jy moet nie meer bang wees nie?
	

	Japie
	Net so!  Hy het gesê ons Verlosser is gebore in Bethlehem en iets van toegedraai in doeke en neergelê in ‘n krip.
	Loop na Maria en Josef anderkant van verhoog

	Dawie
	Is dit nou die baba? 
	

	Japie
	Maar natuurlik is die die baba. Jy sal nie ‘n groot mens in ‘n krip pas nie.
	

	Oupa Jan
	Okay, Okay, wat het toe gebeur?
	

	Japie
	(Asem in) Ooo.. daar kom toe ‘n hele klop engele en sing lofliedere vir God.  Ooooo.. dit was so mooi.
	

	Oupa Jan
	Ek glo dit was.
	

	Japie
	Die Skaap wagters het bymekaar gekom en besluit om die baba, wat die Verlosser is, te gaan vind
	

	Dawie
	En het hulle hom gevind?
	

	Japie
	Maar natuurlik!
	

	Dawie
	O ja, nou onthou ek. Ek was mos daar
	

	Oupa Jan
	So en toe?
	

	Japie
	Ons het die baba gaan soek en Hom gekry net soos die engel gesê het: in ‘n stal, met doeke toegedraai en neergelê in ‘n krip.
	

	Oupa Jan
	Dit was nou ‘n baie goeie storie en baie soos wat ons in die Bybel lees.
	

	Japie
	Na dit, ORAL waar die skaapwagters gekom het, het hulle die mense vertel van die engele wat ons gesien het en oor die baba in die krip. Hy wat ons beloofde Verlosser is. 
	

	Oupa
	(Pouse) Is dit dit?
	

	Dawie
	Nee Oupa. God het ook die geboorte van Jesus, ons verlosser bekend gemaak aan die drie wyse manne. Hulle het vir Jesus geskenke gebring: Goud Wierook en mirre. 
	Wyse Manne bring geskenke

	Oupa
	Is dit nou die einde?
	

	Dawie Japie
	Ja. DIE EINDE
	ITEM:


Bedryf Vyf: Kruisiging (Vergifnis)

Oupa Jan: 
Kom kinders ek wil julle iets leer. Julle het hiervoor ‘n reghoekige stuk papaier nodig, soos ‘n stuk koerant, ‘n blaai uit ‘n tydskrif of skryfblok.
Frikkie:
Julle kan julle rapport gebruik

Oupa Jan:
Nee, julle gaan die papier skeur Frikkie

Frikkie:
ditsim Oupa.
OUpa Jan:
Aai Frikkie. Wel die storie gaan so. Daar was ‘n sendeling in ‘n land, en in land was dit teen die wet om oor Jesus en die Bybel te praat. Wanneer gevang word dit doen is jy dadelik in die tronk gegooi.

Frikkie:
Joe Oupa dis wreed.

Oupa Jan:
Ja die sendeling van ons storie was so gevang.
Frikkie:
Bummer!

Ouma  Anna:
in die tyd dat die sendeling in die tronk was, was daar ‘n tronkbewaarder wat hom baie sleg behandel het. Hy het die sendeling gestop en geslaan. Dit was baie hartseer.

Frikkie:
Ag nee!
Oupa Jan:
Maar die sendeling het nooit moeg geword om vir die tronkbewaarder te vertel hoe lief Jesus hom het nie, en dat Hy gesterf het aan die kruis vir sy sonde.

Ouma Anna:
En na baie baie dae het die tronkbewaarder moeg en kwaad geword vir die sendeling wat gepraat het oor die kruis waaraan Jesus gesterf het, dat hy ‘n verkrommelde stukkie papier uit sy sak gehaal het. Hy het dit na die sendeling gegooi en vir hom gesê dat as ‘n kruis daaruit kan maak met net een skeur teen die oggend hy hom sal vry laat.

Oupa Jan:
Noudat die tronkbewaarder geglo het dat hy dit nie sou regkry nie. So dit was  ‘n vorm van marteling. Die sendeling kom nie eers oefen nie want hy het net een stukkie papier gehad.

Ouma Anna:
Daardie aand het die sendeling op sy knieë gegaan en vir God gevra om hom te wys hoe dit moontlik kan wees.
Oupa Jan:
Sommige mense glo dat ‘n engel van die Here na hom gekom het en gewys het hoe om die papier te vou.


Nou daar is vier voue in die les so julle moet mooi luister sodat julle di took kan doen. 


Die eerste Vou:

Frikkie:
Kan iemand my help?

Oupa Jan:
Ja Frikkie, _________ gaan jou help. ________ help die res van ons. 

            
Bring die boonste regter punt tot teen die kant. 

Frikkie:
Bring hier dat ek die  voue tewig kan maak (byt die vou)
Oupa Jan:
Nou bring die hoogste linker punt na regs dat dit so ‘n huisie vorm.

Vou die huisie in die middel.


Gee dit nog een vou.



Skeur dit in die middel.    


Die grootste stuk papier vorm die kruie.
Ouma Anna:
 So om terug te kom na ons storie. Die sendeling het vir die tronkbewaarder gewys wat hy doen en die tronkbewaarder was  in verwondering en hy het geweet dat dit ‘n wonderwerk moes gewees het vir hom om ‘n kruis te maak.

Oupa Jan:
Verseker. Die sendeling het toe gesê: “Want so LIef het God die wêreld gehad dat Hy sy Enig gebore Seun gestuur het sodat die wat in Hom glo, nie verlore sal gaannie maar die ewige lewe sal hê.

Frikkie:
Beteken dit dat ons vir altyd en altyd sal lewe.

Ouma Anna:
 Ja Frikkie ons gaan saam met Jesus in die hemel bly!

Oupa Jan:
Wys gou die kinders wat jy gemaak het met jou onthou kwilt.

Ouma Anna:
Kinders ons het mos aan die begin gesê ons gaan elke stukkie papier gebruik.  Nou met die papier wat oorbly kan jy die engelse word skryf. LIFE – wat beteken LEWE.

Oupa Jan:
Want wannner jy Jesus se geskenk van die kruis aanvaar en jy Hom vra om in jou hart te bly sal Hy dit doen en kan jy weet dat jy ook nou die ewige lewe het.

Ouma Anna:
Nou daardie aand het die tronkbewaarder ook Jesus gevra om al sy sonde vergewe. Hy het gekniel voor die Here en Hom gevra om in sy lewe in te kom en om Heerser van sy lewe te word.
Oupa Jan:
So later die aand het die tronkbewaarder ingeglip by die tronk en die sendeling vrygelaat.

Frikkie:
o Boy, o boy , o boy Ek gaan dit vir my maatjies vertel.


Ouma daardie sendeling het verseker geweet hoe om soos Jesus te wees
OUma Anna:
Ja hy het Frikkie

LIEDJIE:  It’s about the cross opvoering
Bedryf Ses: Opstanding (Lewe)
Ouma  Anna: 
(Stukkies lap in lig gegooi vanuit kas, so ook garing, klank van naaimasjien - Stop)


Daar’s hy. Ons is amper klaar. Nog net so bietjie restorasie werk. Die dele aanmekaar werk…. 

Pollie:
Tjirp, tjirp. Kan ek Ouma help.
Ouma Anna:
Ja, Ons moet vir die kinders wys wat gebeur het na Jesus se kruisinging 2000 jaar gelede.
Pollie:
Wat het gebeur Ouma?

Ouma Anna:
 Jesus het opgestaan. Ons moet die kinders wys wat OPSTANDING beteken.

Pollie:

(Skud vere)  Reg Ouma, Wat moet ons eerste doen? (Bek in die lug) Moet ek so reg op staan.

Ouma Anna:
Nee, Luister eers! Kinders, ek en Pollie is poppe né? 




So wat maak ons lewendig, laat ons praat en beweeg?



Regso – die hand binne my?



So wat gebeur wanneer die hand uitgehaal word. Pollie nou gaan jy help. _____________ kom haal gou vir Pollie.

Pollie:

(Probeer weghardloop)
 
Ouma Anna:
Pollie, jy het gesê jy gaan help.

Pollie:

Skuus Ouma (Staan stil- bek in die lug) (_________ vat Pollie se slap lyf en wys vir gehoor)

___________:
Ek sien Ouma. Ons vel en ons lywe is soos poppe. Iets moet binne ons wees. God noem dit mos ons SIEL. Wanneer ons doodgaan, gaan ons SIEL uit ons liggaam. Die liggaam het dan nie meer lewe nie, maar jou SIEL leef steeds of in die hemel saam met Jesus of in die hel saam met die duiwel. Tot… (Gee Pollie terug vir hanteerder)…die opstanding.
Pollie:

(haal diep asem) Haai julle, met die hand in my kan ek weer beweeg, praat sing. Tjirp, tjirp.  

Ouma Anna:
En dis was met Jesus se opstanding gebeur het. Nadat Sy liggaam onskuldig gesterf het aan die kruis en is in ‘n graf begrawe. Maar…

Pollie:

(Opgewonde) O luister julle, dis die beste deel…
Ouma Anna:
Ja, Jesus het gaan oorlog maak teen Satan en die dood en drie dae later het hy gewen, opgestaan en uit die graf gegaan. En waar bly Hy nou Pollie/kinders?

Pollie:

In die HEMEL!!

Ouma Anna:
Dis reg! En ook in ons harte wanneer ons vra om ons VERLOSSER te wees. En al sal hierdie lyf van ons eendag doodgaan kan ons weer soos Adam en Eva vroeêr vir ewig saam met God Lewe. 
Pollie:
Restorasie Klaar!

Ouma Anna:
Ja, en Jesus het die Heilige Gees gestuur om ons te elke dag te help om die LEWE te kies terwyl ons nog hier op die aarde is. So gee ons God weer volmag in ons lewens.
Pollie:
Hi Ouma, Jesus dink ook aan alles né, Hy weet ons het nog hulp nodig.

Ouma Anna:
Ja (albei beweeg af) Kom help my nou met nog restorasie werk aan die onthou kwilt. 
Oupa Jan: 
(Kom op) Wat hoor ek van ‘n volmaag. Ek moet sê ek is maar ‘n bietjie dun so in die maag area.

Ouma Anna:
(Kom weer op) Nee Jan. Jy hoor weer verkeerd. Julle mansmense ook ook nie wag nie. Die kos is vir aan die einde van die diens! Ons is amper klaar. Ons sê ons gee VOLMAG vir Jesus in ons lewens.

Oupa Jan:
Maar ek sê ook so: (terwyl masjeer) VOLMAG – JESUS!, VOLMAG – (bly stil en kyk na mense) (JESUS), VOLMAG – JESUS!, VOLMAG – JESUS!.
LIEDJIE:  We wanna see Jesus lifted high opvoering
Bedryf Sewe: Wat beteken dit vir my? ( Vrede met God)
Oupa Jan:
(Boonste vlak) Ja, Ou Vrou, so kom ons tot ‘n einde van nog ‘n Kerssang diens

Ouma:
Jan kyk hoe bly is die kinders


Neelsie, Pollie, Lolla, Frikkie sing: (Jingle Bell wysie) (Onderste vlak)
Kersfees tyd, Jesus kom.

Jesus het gewen, 

Nooit weer ek bang wees nie,

 
Jesus leef in my! (Lag en giggel)

Ouma Anna:
Ons plan het gewerk.Die kinders onthou!

Oupa Jan:
Anna jou outhou kwilt is mooi.
Ouma Anna:
Ons moet onthou God is ons Skepper. 

Oupa Jan:
Toe die mens verbrou het moes Hy sonde straf omdat Hy regverdig is. Maar Hy self ‘n vergifnis plan gemaak om ons te red.

Ouma Anna:
God se liefde sien ons deur Sy hele storie  deur dat het sy Eie Seun Jesus gestuur om die dood te kom oorwin.

Oupa Jan:
Jesus het opgestaan uit die dood. Wanneer ons Jesus in ons harte innooi is dit Hy wat God raaksien.

Ouma Anna:
God sien nie meer die chaos van ons lewens raak – soos die stukkies van ‘n onklaar kwilt nie.

Oupa Jan:
Ja hy sien die hele prentjie. Hy sien ons as nie as kinderloos nie maar VADER VAN VELE (Abraham)

Ouma Anna:
nie as ‘n jong meisie nie maar GESEëNDE VROU (Maria)

Oupa Jan:
Nie ‘n laffaard nie – maar ‘n dapper held (Gideon)

Ouma Anna:
Nie ‘n bedrieer nie maar HEERSER (JAKOB)

Oupa Jan:
Jesus wil net hê dat ons Hom VOLMAG in ons lewe gee.

Ouma Anna:
Soos Maria wat JA gesê om Jesus se ma te wees al kon dit haar dood beteken.

Oupa Jan:
Ja God is kragtig en kan en wil wonders deur ons doen as ons gelowing en beskikbaar is vir Hom.

OUma Anna:
Ons hoef nie bang te wees nie want God is Vrede. Hy is met ons en ons sal vir ewig saam met Hom leef.

Oupa Jan:
VOLMAG (JESUS); VOLMAG (JESUS) (Albei poppe af)

Oupa Jan:
(Kom op) Lekker EET! 
LIEDJIE:  Leef in my opvoering

